
MOLIYAVIY HISOBOTNING XALQARO 

STANDARTLARI ASOSIDA INVESTITSIYALAR 

AUDITINI TAKOMILLASHTIRISHING MUHIM 

JIHATLARI 
Аzimovа Hulkаr Egаmberdiyevnа  

 

КЛЮЧЕВЫЕ АСРЕКТЫ 

СОВЕРШЕНСТВОВАНИЯ АУДИТА 

ИНВЕСТИЦИЙ  НА ОСНОВЕ 

МЕЖДУНАРОДНЫХ  СТАНДАРТОВ  

ФИНАНСОВОЙ ОТЧЕТНОСТИ 
Азимова Хулкар Эгамбердиевна  

 

KEY ASPECTS OF IMPROVING THE AUDIT OF 

INVESTMENTS BASED ON INTERNATIONAL 

FINANCIAL REPORTING STANDARDS  
 Azimova Hulkar Egamberdiyevna    

Аnnоtаtsiyа: Ushbu  mаqolаdа  investitsiyalarning iqtisodiy mohiyati,ahamiyati hamda xalqaro standartlar 

asosida investitsiyalar faoliyatining yuritilishi,xalqaro integratsiyalashuv asosida investitsiyalarni tan olish,baholash 

va hisobga olishning o’ziga xos jihatlari yoritib berilgan. Shuningdek, hozirgi vаqtdа dunyo mаmlаkаtlаri 

iqtisodiyotidаgi keskin ijobiy o’zgаrishlаr, dаvlаtlаr o’rtаsidаgi integrаtsiyаlаshuv jаrаyonining jаdаllаshuvi nаtijаsidа 

O’zbekistondа moliyаviy hisobotning xаlqаro stаndаrtlаrigа o’tishning dolzаrbligi tаhlil qilingаn. Moliyaviy 

hisobotning xalqaro standartlari asosida investitsiyalar auditini takomillashtirishning muhim jihatlari bo’yicha xulosa 

va takliflar keltirilgan. 

Kаlit so’zlаr: moliyaviy hisobotning xalqaro standartlari, xalqaro integratsiyalashuv, investitsiyalar hisobi, 

xo’jalik yurituvchi sub’yektlar, xorijiy investitsiyalar, kapital,investitsiyalar auditi  

Аннотация: В данной статье рассматриваются экономическая сущность и значение инвестиций, а 

также ведение инвестиционной деятельности в соответствии с международными стандартами. Освещены 

особенности признания, оценки и учета инвестиций в условиях международной интеграции. Кроме того, 

проанализирована актуальность перехода Республики Узбекистан на международные стандарты финансовой 

отчетности в условиях существенных позитивных изменений в мировой экономике и ускорения 

интеграционных процессов между государствами. В статье также приведены выводы и предложения по 

ключевым аспектам совершенствования аудита инвестиций на основе МСФО. 

Ключевые слова: международные стандарты финансовой отчетности, международная интеграция, 

учет инвестиций, хозяйствующие субъекты, иностранные инвестиции, капитал, аудит инвестиций. 

Abstract: This article examines the economic essence and significance of investments, as well as the conduct 

of investment activities in accordance with international standards. It highlights the specific features of recognition, 

measurement, and accounting of investments within the framework of international integration. Furthermore, the 

paper analyzes the relevance of transitioning to International Financial Reporting Standards (IFRS) in Uzbekistan in 

the context of significant positive changes in the global economy and the accelerating processes of international 

integration among countries. The study also presents conclusions and recommendations on key aspects of improving 

the audit of investments based on IFRS. 

https://ojs.kstu.uz/index.php/ej

▪ KIRISH 

Mаmlаkаtdа аmаlgа оshirilаyоtgаn islоhоtlаr 

iqtisоdiyоt tаrkibini tubdаn о’zgаrtirish vа mulkiy 

munоsаbаtlаrni erkinlаshtirish аsоsidа mаmlаkаt 

iqtisоdiyоtini bаrqаrоr sur’аtlаrdа rivоjlаntirishgа 

qаrаtilgаn bо’lib, inqirоzgа qаrshi chоrаlаr dаsturini 

аmаlgа оshirish jаrаyоni esа, mаkrоiqtisоdiy 

bаrqаrоrlikni tа’minlаsh, iqtisоdiyоtni mоdernizаtsiyа 

qilish vа yаngilаsh ustuvоr vаzifаlаrdаn biri sifаtidа 

tаnlаnishi muhim аhаmiyаt kаsb etаdi.   

Bu bоrаdа О’zbekistоn Respublikаsi Prezidenti 

SH.M.Mirziyоyev tа‘kidlаgаnlаridek: “Jаhоn tаjribаsi 

shuni kо’rsаtаdiki, qаysi dаvlаt fаоl investitsiyа 

siyоsаtini yuritgаn bо’lsа, о’z iqtisоdiyоtining bаrqаrоr 

о’sishigа erishgаn. Shu sаbаbli hаm investitsiyа – bu 

iqtisоdiyоt drаyveri, о’zbekchа аytgаndа, iqtisоdiyоtning 

yurаgi, desаk, mubоlаg’а bо’lmаydi. Investitsiyа bilаn 

birgа turli sоhа vа tаrmоqlаrgа, hududlаrgа yаngi 

texnоlоgiyаlаr, ilg’оr tаjribаlаr, yuksаk mаlаkаli 

mutаxаssislаr kirib kelаdi, tаdbirkоrlik jаdаl rivоjlаnаdi” 

[1]. 

 Dаrhаqiqаt, iqtisоdiyоtni rivоjlаntirishdа ishlаb 

chiqаrishni mоdernizаtsiyа qilish, texnik vа texnоlоgik 

yаngilаsh dаsturlаrini аmаlgа оshirish bilаn iqtisоdiy 

bаrqаrоrlik tа’minlаnаdi. Buning uchun esа, eng аvvаlо, 

bir vоsitа sifаtidа bоzоr 

iqtisоdiyоtigао’tishdаvlаtlаridа,shujumlаdаn,respublikа

buxgаlteriyаhisоbimetоdоlоgiyаsidаqо’llаnibkelinаyоtg

аninvestitsiyalar hisobi va auditi mezоnlаri vа tаmоyillаri 

tushunchаlаridаgi nоаniqliklаrni bаrtаrаf etish tаqоzо 

etilаdi. 

Bugungi kunda iqtisodiy integratsiya va 

globalizatsiya jarayonlari moliya va investitsiyalar 

sohasida ham kengayib bormoqda. Xalqaro savdo va 

moliyaviy operatsiyalar ko‘paygan sari, mamlakatlar 

o‘rtasidagi moliyaviy hisobotlar va audit tizimlarini 

muvofiqlashtirish zarurati oshmoqda. Shunday qilib, 

Xalqaro Moliyaviy      

Hisobot Standartlarining joriy etilishi va bu 

tizimga mos ravishda investitsiyalarni hisoblash va audit 

qilish muhim bo‘lib qolmoqda. Asosiy sabablaridan biri 

bu mamlakatimiz Prezidenti ta’kidlab o’tganlaridek, 

investitsiya-bu mamlakat yoki korxonaning yuragi 

hisoblanadi. Investitsiyalar yordamida korxonalarda 

ko’plab yangiliklarni amalga oshirish mumkin, 

yangiliklar deganda ham iqtisodiy ham texnik va ijtimoy 

jihatdan ham hozirgi zamon bozor talablariga mos 

bo’lgan yangiliklar nazarda tutilmoqda. Ta’kidlash 

joizki, investitsiya investorlar tomonidan korxonaga olib 

kiriladi,ayni paytda hozirgi zamonaviy bozor 

sharoitidagi investorlar esa moliyaviy hisobotning 

xalqaro standartlari asosida yurutiluvchi korxonalarga 

qiziqish bildirishmoqda. Buning asosiy sabablaridan bir 

nechtasi bu uning qulayligi, aniqligi va investorlar uchun 

tushunishning osonligidadir. 

Mamlakatimiz  korxonalari iqtisodiyotini 

rivojlantirishda investorlarga talab yildan-yilga oshib 

bormoqda, bu esa o‘z navbatida investorlarga iqtisodiy 

imtiyozlar va korxonaning moliyaviy hisob siyosatida bir 

muncha aniqlik va shaffoflikni oshirishni taqozo 

qilmoqda. Ayni shu maqsadda iqtisodiyotning rivoji va 

keng ko‘lamdagi ishlab chiqarishni amalga oshirish 

maqsadida korxonalarning investitsiya hisobi va audtini 

moliyaviy hisobotning xalqaro standartlar asosida 

yurutilishi va takomillashtirilishi zarur hisoblanadi. 

Amaldagi hisob va audit tizimida investitsiyalar hisobi va 

auditorlik faoliyatida yechimini kutayotgan 

muammolarning mavjudligi mazkur mavzuning 

dolzarbliligidan dalolat beradi. 

▪ АDАBIYOTLАR TAHLILI 

Moliyaviy hisobotning xalqaro standartlari 

asosida investitsiyalar auditini takomillashtirishninh 

muhim jihatlari qator iqtisodchi olimlar tomonidan ilmiy-

tadqiqot ishlarida keltirib o’tilgan hamda   moliyaviy 

hisobotni takomillashtirishda ularning hissasi katta 

ekanligini ifodalaydi. Masalan, xorijiy iqtisodchi 

olimlardan   [Hermanson R. H. 1992.], [Nidlz B.2004.] 

va boshqa olimlar moliyaviy hisobotning nazariy 

konseptual asoslari hamda aktivlar, majburiyatlar va 

xususiy kapitalni tan olish, baholash hamda moliyaviy 

hisobotlarda aks  ettirishning metodologik masalalarini; 

moliyaviy instrumentlar va qoʻshimcha moliyaviy 

hisobot (additional financial reporting) masalalari, 

moliyaviy hisobot garmonizatsiyasi 

(harmonisation)[Astaxov, V. P.2011.], [Kachalin V.V. 

(1998).], [Kuter M. I.2013], [Paliy V.F. 2008).], 

[Sokolov Ya.V.2009], [Getman V. G.2012], 

[Drujilovskaya T. Yu., Drujilovskaya E. S.2019] kabi 

olimlar oʻz ishlarida MHXSlarini oʻz mamlakatlarida 

qoʻllash masalalarini tadqiq etganlar. 

Keyingi yillarda mamlakatimizda ham moliyaviy 

hisobot masalalariga bagʻishlangan tadqiqotlar amalga 

oshirildi hamda ilmiy maqolalar, monografiyalar va 

darsliklar chop qilindi. Bular jumlasiga, [Xasanov B.A., 

Nurmanov K.T., Hasanova R.B. 2021], [Sotivoldiyev 

A.S., Itkin Yu.M.2002], [Tashnazarov S.N. 2019], 

[Urazov K.B., Vaxidov S.V. 2010], [Egamberdiyeva S.R. 

(2021] va boshqalarning izlanishlarini kiritish mumkin. 

Tаshnаzаrov  S.N. fikrigа ko’rа, (2018) 

dunyodаgi moliyаviy hisob vа moliyаviy hisobot 

jаrаyoni ilg’or tаjribаsigа аsosаn ishchi bаlаns tuzish 

аmаliyotidа trаnsformаtsiyаgа o’tishimiz zаrur. Ishchi 

bаlаns shyotlаrning qoldiqlаrini trаnsformаtsion 

yozuvlаr аsosidа moliyаviy hisobotning shаkllаrigа 

o’tkаzishni аmаlgа oshiruvchi  muhim  jаdvаl(registr) 

hisoblаnаdi. [2]. 

Rossiyа olimlаri tomonidаn boshqа mаnbаlаrdа 

quyidаgichа tа’rif berilgаn: (2021) Trаnsformаtsiyа-

Rossiyа stаndаrtlаri bo’yichа tuzilgаn hisobot 

mа’lumotlаri bаzаsi аsosidа xаlqаro stаndаrtlаrgа 

muvofiqlаshtirish mаqsаdidа klаssifikаtsiyаlаr 

pаrаmetrlаrini o’zgаrtirish vа hisob ob’yektlаrini 

bаholаsh hаmdа ulаr to’g’risidа аxborotlаrni ochiqlаsh 

yo’li bilаn MHXS lаrigа аsosаn hisobot tuzish 

jаrаyonidir. [3]. 

Yuqorida nomlari zikr etilgan buxgalteriya 

sohasidagi iqtisodcchi olimlarning ishlarida tovar-

moddiy boyliklar, uzoq muddatli aktivlar, daromad va 

https://ojs.kstu.uz/index.php/ej

xarajatlarni tan olish, majburiyatlar, baholash va ularni 

moliyaviy hisobotda aks ettirishning metodologik 

masalalari tadqiq qilingan. [Dusmuratov R.D.2013] va 

[Ibragimov A.K. va b.2016] lar tomonidan tayyorlangan 

ilmiy ishda moliyaviy hisobotning nazariy, uslubiy va 

amaliy jihatlari oʻrganilgan. I.Ochilov sugʻurta 

tashkilotlarida moliyaviy hisobotni tuzish va taqdim etish 

masalalarini tadqiq etgan. [Tashnazarov S.N.2019] oʻz 

darsligida moliyaviy holat toʻgʻrisidagi hisobotni xalqaro 

standartlarga muvofiqlashtirish masalalarini yoritgan. 

Ayni damdagi iqtisodiy rivojlanish jarayonida xalqaro 

standartlar talablariga mamlakatimiz buxgalteriya hisobi 

meʼyorlari hamda moliyaviy hisobotni tuzish qoidalari 

moslashtirilmoqda.  

▪ TАDQIQOT METODOLOGIYАSI 

Mаzkur mаqolаdа bugungi kundа moliyaviy 

hisobotning xalqaro standartlari asosida investitsiyalar 

auditini takomillashtirish masalalarining muhim jihatlari, 

shuningdek xаlqаro stаndаrtlаrni trаnsformаtsiyа 

qilishning muhimligi vа аhаmiyаti bo’yichа xorijiy vа 

mаhаlliy olimlаrning ishlаri o’rgаnildi vа tаhlil qilindi. 

Tаhlil jаrаyonidа аnаliz vа sintez, kuzаtish, tаhlil qilish 

usullаridаn hаmdа jаdvаllаrdаn foydаlаnildi. 

▪ TАHLIL VА NАTIJАLАR 

Respublikamiz iqtisodiyotiga xorijiy va mahalliy 

investitsiyalarni jalb qilish koʻlamining kengayishi, 

kapital bozorining rivojlanishi hamda milliy xoʻjalik 

yurituvchi subyektlarning xalqaro moliya bozorlariga 

integratsiyalashuvi korxonalarda investitsiyalarning 

buxgalteriya hisobi va hisoboti tizimini tubdan isloh 

qilishni taqozo etmoqda. Oʻzbekiston Respublikasi 

Prezidentining 2020-yil 24-fevraldagi PQ-4611-sonli 

qarori ijrosini taʼminlash sharoitida, xoʻjalik yurituvchi 

subyektlar tomonidan investitsion faoliyat natijalarini 

Moliyaviy hisobotning xalqaro standartlari 

(MHXS/IFRS) asosida aks ettirish tizimini 

takomillashtirish ustuvor vazifalardan biri hisoblanadi. 

[4]. 

Xo'jalik yurituvchi subyektlari bilan uning tashqi 

va ichki kelib chiqishlar o'rtasida investitsiya 

manbalarining eng foydali harakatini ta'minlash borasida 

bir qator qarorlar qabul qilish orqali investitsiyalarni 

yo‘nalishdagi ustuvor vazifa hisoblanadi. Shu sababli 

moliyaviy investitsiyalar resurslari oqimini nazorat qilish 

investitsiya faoliyatini tartibga solishdagi asosiy masala 

hisoblanadi. 

Investitsiya faoliyatini tartibga solish jarayonida 

subyektni uchta tizimli bosqichga ajratish mumkin: 

muhim axborotni yig'ish va jamlash; uni audit va analiz 

qilish; boshqaruvga oid investitsion xulosalar qabul 

qilish kabilardan iborat. 

Moliiyaviy investitsiyalar auditi korxonaning 

investitsion siyosatini baholash, aktivlarning haqqoniy 

aks ettirilganligini aniqlash, investitsiya 

operatsiyalarining qonuniyligi va maqsadga 

muvofiqligini tekshirish, shuningdek, hisobotlarda 

keltirilgan ma’lumotlarning ishonchliligini tasdiqlashga 

xizmat qiladi. Shu jihatdan, auditor moliyaviy 

investitsiyalar bilan bog‘liq operatsiyalarni 

tekshirayotganda dastlabki hujjatlar, shartnomalar, bank 

hujjatlari, emitentlar to‘g‘risidagi ma’lumotlar, fond 

bozori ko‘rsatkichlari hamda amaldagi buxgalteriya 

standartlariga tayanadi. 

Moliyaviy investitsiyalarni hisobni va auditi 

mavzusining dolzarbligi, bir tomondan, korxonalarning 

investitsion faolligi oshib borayotgani, ikkinchi 

tomondan esa moliyaviy investitsiyalarni noto‘g‘ri 

baholash, ularni hisobotda noto‘liq yoki noto‘g‘ri aks 

ettirish xavfi yuqoriligi bilan belgilanadi. Ayniqsa, bozor 

iqtisodiyotida moliyaviy instrumentlarning xilma-xilligi, 

ularning qiymatidagi o‘zgaruvchanlik hamda investitsion 

risklarning mavjudligi audit jarayonini 

murakkablashtiradi. Bu esa, auditorlardan nafaqat 

buxgalteriya hisobi va audit bo‘yicha, balki moliya 

bozori, investitsion tahlil va huquqiy me’yorlar bo‘yicha 

ham yetarli bilim va ko‘nikmaga ega bo‘lishni talab 

etadi. 

Qimmatli qog'ozlarni sotib olishda 

foydalanadigan qarz resurslari bo'yicha foizlar hisob-

kitobi,schyotlar rejasini qo'llash borasidagi yo'riqnomada 

sotib olingan qimmatli qog'ozlar bahosiga sotib olingan 

qimmatli qog'ozlarni buxgalteriya hisobiga qabul 

qilinishiga qadar ularni xarid qilishda foydalanadigan 

qarz kapitali bo'yicha to'langan foizlar ham sotib olingan 

qimmatli qog'ozlar tannarxiga qo'shilishi ko'zda tutilgan. 

Audit moliyaviy investitsiya ish faoliyatining 

quyida keltirib o'tilgan barcha funksiyalarini amalga 

oshirishda asosiy o'rin tutadi: 

- rejalashtirish uchun eng foydali investitsion 

dasturni tanlash uchun uning shakllarihga baho beriladi; 

- taxminlash uchun xo'jalik yurutuvchi 

subyektining moliya strategiyasi turlarini tanlash ishlab 

chiqiladi va asos qilib olinadi; 

- tashkil etish uchun xo'jalik yurituvchi subyekti 

investitsiyalarini tartibga solishning eng foydali 

tuzilmasini tanlab olish uchun variantlar baholanadi; 

- muvofiqlashtirish uchun xo'jalik yurituvchi 

subyektlari ma’naviyat investitsiyalarini 

muvofiqlashtirish tizimining barcha qismlarida 

ishlarining tasdiqlanganligini ta'minlaydi; 

- boshqarish uchun qo'yilgan vazifalarga chetga 

chiqish holatlarini belgilangan vaqtida bartaraf etishda 

ko‘maklashish maqsadida bunday holatlar tezkorlik bilan 

topiladi; 

- nazorat uchun moliyaviy ma’lumotlarning 

haqiqiyligi, moliya ishlarining tartibga solinganligi, 

moliyaviy rejalarining bajarilishi, umuman olganda, 

boshqaruv qarorlarining bajarilishi nazorat qilinadi. 

Xususan hududlar kesimida investitsiyalarni jalb 

etish orqali investitsiya loyihalarini amalga 

oshirish,hududning potensial salohiyatini oshirish hamda 

Qashqadaryo viloyati tumanlar kesimida loyihalar bilan 

band bo’lgan yer maydonidan foydalanish holatining 

tahlili quyidagi jadval ma’lumotlarida keltirilgan. 

1-jadval tahlili natijalari Qashqadaryo 

viloyatidagi kichik sanoat zonalari hududlarida 

investitsiya loyihalari bilan band bo‘lgan yer 

maydonlarining hududlar kesimida turlicha 

shakllanganligini ko‘rsatib turibdi.  Jumladan, Qarshi 

shahri, Kitob, Chiroqchi va Shahrisabz tumanlarida 

loyihalar bilan band yer maydonlarining nisbatan yuqori 

ulushi kuzatilgan bo‘lib, bu mazkur hududlarda 

investitsion faollik va yer resurslaridan foydalanish 

darajasining yuqoriligidan dalolat beradi. Ayniqsa, 

https://ojs.kstu.uz/index.php/ej

Qarshi shahrida loyiha maydonlarining sezilarli 

kengayishi tadbirkorlik subyektlari tomonidan kichik 

sanoat zonalari imkoniyatlaridan faol 

foydalanilayotganligini ko‘rsatadi.

1-jadval 

Qashqadaryo viloyati bo‘yicha tumanlar kesimida loyihalar bilan band bo’lgan yer maydoni  (ga) 

 

№ Tumanlar 2023 2024 2025 

2024-yilda 2023-yilga 

nisbatan 

2025-yilda 2024-

yilga nisbatan 

miqdor   

(ga) 

O'zgarish 

sur'ati 

foizda (%) 

miqdor   

(ga) 

O'zgarish 

sur'ati 

foizda 

(%) 

1 G'uzor tumani 0,7 0,31 0,38 -0,39 -55,7 0,07 22,58 

2 Dehqonobod tumani 0,9   1,9 -0,9 -100,0 1,9 0 

3 Kasbi tumani 2,54 2,88 2,68 0,34 13,4 -0,2 -6,94 

4 Kitob tumani 5,467 5,9 5,94 0,433 7,9 0,04 0,68 

5 Koson tumani 4,2 1,91 3,71 -2,29 -54,5 1,8 94,24 

6 Ko'kdala tumani 0,86 0,42 2,45 -0,44 -51,2 2,03 483,33 

7 Qamashi tumani 0,6 0,51 0,82 -0,09 -15,0 0,31 60,78 

8 Qarshi tumani 1,53 1 1 -0,53 -34,6 0 0,00 

9 Qarshi shaxri 1,466 5,18 13,14 3,714 253,3 7,96 153,67 

10 Mirishkor tumani 0,32 0,27 0,27 -0,05 -15,6 0 0,00 

11 Muborak tumani 1,83 1,83 1,83 0 0,0 0 0,00 

12 Nishon tumani 1,647 1,28 1,24 -0,367 -22,3 -0,04 -3,13 

13 Chiroqchi tumani 5,98 5,98 5,98 0 0,0 0 0,00 

14 Shaxrisabz tumani 5,17 5,4 4,44 0,23 4,4 -0,96 -17,78 

15 Shaxrisabz shaxri 0,79 0,79 0,79 0 0,0 0 0,00 

16 Yakkabog'  tumani 1,57 1,41 1,35 -0,16 -10,2 -0,06 -4,26 

 

Shu bilan birga, ayrim tumanlarda loyiha 

maydonlarining qisqarishi yoki past darajada saqlanib 

qolishi mavjud yer resurslaridan foydalanish 

samaradorligi hamda investitsiya loyihalarini jalb etish 

darajasi hududlar bo‘yicha bir xil emasligini anglatadi. 

Xususan, investitsiya infratuzilmasi, transport-logistika 

qulayliklari va bozor omillari loyihalarning hududiy 

joylashuviga sezilarli ta’sir ko‘rsatmoqda. 

Umuman olganda, kichik sanoat zonalarida 

investitsiya loyihalari bilan band yer maydonlarining 

o‘zgarish dinamikasi ushbu hududlarda investitsiya 

faoliyatining kengayib borayotganligini tasdiqlaydi. 

Biroq yer resurslaridan foydalanish samaradorligini 

oshirish hamda kichik sanoat zonalarining iqtisodiy 

salohiyatini to‘liq ishga solish uchun investitsion faolligi 

nisbatan past hududlarda yangi loyihalarni jalb etish, 

bo‘sh yer maydonlarini iqtisodiy aylanmaga kiritish va 

tadbirkorlar uchun qulay shart-sharoitlarni yanada 

takomillashtirish maqsadga muvofiqligini yuzaga 

keltiradi. 

▪ XULOSА VА TАKLIFLАR 

Bozor iqtisodiyoti sharoitida investitsiyalar 

iqtisodiy o‘sishning asosiy drayverlaridan biri 

hisoblanadi. Shu sababli investitsiyalardan samarali 

foydalanishni ta’minlash, ularning iqtisodiy 

samaradorligini oshirish hamda moliyaviy natijalarga 

ta’sirini chuqur o‘rganish muhim ilmiy-amaliy ahamiyat 

kasb etadi. Ushbu jarayonda investitsiyalarni tahlil qilish 

va auditdan o‘tkazish tizimini xalqaro standartlar asosida 

takomillashtirish dolzarb vazifalardan biri hisoblanadi.    

Investitsiyalardan samarali foydalanishni tahlil 

qilishning nazariy asoslari iqtisodiy samaradorlik 

kategoriyasi bilan chambarchas bog‘liq bo‘lib, u 

investitsiya resurslaridan foydalanish natijasida 

olinadigan iqtisodiy foydaning sarflangan mablag‘larga 

nisbati orqali ifodalanadi. Xulosa qilib aytganda, xalqaro 

standartlar asosida investitsiyalar auditini 

takomillashtirish korxonalarning moliyaviy 

axborotlarining shaffofligini oshiradi, investorlar 

ishonchini mustahkamlaydi va investitsion qarorlar 

sifatini yaxshilaydi. Buning uchun Auditning xalqaro 

standartlari (ISA) va Moliyaviy hisobotlarning xalqaro 

standartlari (IFRS) talablarini to‘liq joriy etish, riskga 

asoslangan auditni rivojlantirish, raqamli 

texnologiyalardan foydalanish hamda auditorlar 

malakasini oshirish muhim ahamiyat kasb etadi. Natijada 

investitsion faoliyat samaradorligi va xalqaro investitsiya 

jozibadorligi sezilarli darajada ortadi. 

